



SHËNIMI SHPJEGUES SKK 18

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë
1.   Si shtesë ndaj transakcioneve që do të ndodhin përbrenda periudhës raportuese, pasqyra e bilancit mund të ndikohet nga ngjarjet e mëvonshme. Gjatë periudhës kohore ndërmjet datës së pasqyrave financiare dhe të datës kur ato janë lëshuar, ngjarje të mëdha mund të ndodhin që materialisht mund të ndikojnë në pozitën financiare të ndërmarrjes. Nëse nuk janë të shpalosura, pasqyrat financiare mund të jenë çorientuese. Ngjarjet pasuese janë ato ngjarje që do të ndodhin pas pasqyrës së bilancit.
2.   Termi ngjarje pasuese i referohet ngjarjeve të rëndësishme që kanë ndodhur pas pasqyrës së bilancit mirëpo para lëshimit aktual të pasqyrave financiare, që zakonisht është një deri në katër muaj më vonë. Që të kualifikohet për t’u trajtuar si ngjarje pasuese zëri duhet të ketë efekt material në pasqyrat financiare. Ngjarjet pasuese duhet të raportohen sepse ato përfshijnë informacione që mund të ndikojnë në  interpretimin e përdoruesve të pasqyrave dhe vlerësimin e pamjes së biznesit në të ardhmen. 
3.  Këto ngjarje duhet të raportohen qoftë në pasqyrat financiare apo në shënimet ndaj pasqyrave financiare, varësisht nga natyra e ngjarjeve. Ekzistojnë dy lloje të ngjarjeve materiale që mund të ndodhin sipas SKK 18:

· Ngjarjet që ndodhin pas datës së pasqyrës së bilancit të cilat ndikojnë në balancet e raportuara. Kërkohen korigjime të pasqyrës së bilancit. 

· Ngjarjet që ndodhin pas datës së pasqyrës së bilancit të cilat nuk ndikojnë në balancet e raportuara. Nuk kërkohen korigjime të pasqyrës së bilancit por mund të kërkohet shpalosja në pasqyra në mënyrë që pasqyrat financiare të mos jenë çorientuese. Shpalosja mund të bëhet në formë të fusnotave apo skemave plotësuese. 

Ndryshimet që duhet të reflektohen në pasqyrën e bilancit 

4.   Zërat që ndodhin pas pasqyrës së bilancit që ndikojnë në balancet e raportuara përfshijnë situata si përgjigja në ankesat e vonuara në datën e pasqyrës financiare për shumat shumë më të ndryshme se sa që janë vlerësuar, shitja e pasurive me çmim që e konfirmon se ato kanë pasur vlerë të dobësuar në datën e pasqyrës financiare, dhe ngjarjet tjera që japin indikacion se ka ekzistuar një detyrim por nuk është regjistruar në datën e pasqyrës së bilancit.  Këta janë shenbuj të zërave që japin prova shtesë për saktësinë e bilanceve të raportuara. Zërat e tillë kërkojnë që të bëhen korigjime në shumat e raportuara në pasqyrat financiare ashtuqë ato të jenë të raportuara saktë. 
5.   Efektet e ngjarjeve pasuese duhet të raportohen në pasqyrat financiare nëse ato:

· Japin dëshmi shtesë mbi kushtet që kanë ekzistuar në datën e pasqyrës së bilancit, 

· Ndikojnë në vlerësimet që janë të pandara nga procesi i pregatitjes së pasqyrave financiare 

· Kërkojnë korigjim të pasqyrave financiare që rezultojnë nga vlerësimet. 

6.   Për shembull, të supozojmë që nga data e pasqyrës së bilancit, një kompani nuk është në dijeni se mbledhja nga një nga kontot e saj më të mëdha të pranueshme është e dyshimtë. Gjatë periudhës së përkohshme ndërmjet pregatitjes së pasqyrës së bilancit dhe datës së autorizuar për publikim, megjithatë, kompania zbulon se kontoja e pranueshme në fjalë i takon një kompanie që ka deklaruar falimentimin; kështu, mbledhja e plotë e parave është plotësisht e dyshimtë. Me sa duket, gjendja financiare e debituesit ka qenë duke u shkatërruar gjatë tërë periudhës, dhe prandaj humbja e pritur duhet të njihet si brenda datës së pasqyrës së bilancit. 
Shembuj të zërave që kërkojnë korigjim duke filluar nga data e pasqyrës së bilancit (kjo nuk është listë gjithëpërfshirëse)

· Falimentimi i një konsumatori që konfirmon se një tregti e pranueshme nuk ka qenë e mundur të kthehet në datën e pasqyrës së bilancit.

· Degjenerimi i rezultateve të punës dhe gjendjes financiare i cili vë në dyshim saktësinë e përdorimit të parimit të vazhdueshmërisë në pregatitjen e pasqyrave financiare. Mund të bëhet një përmirësim i rezultateve dhe gjendjes financiare për ta justifikuar përdorimin e parimit të vazhdueshmërisë.

· Shitja e një pasurie afatgjatë për një shumë nën shumën bartëse që konfirmon se ka ndodhur një dobësim para datës së pasqyrës së bilancit.  

· Shitja e inventarit për një shumë nën koston e tij që e konfirmon vlerën neto të realizueshme të atij inventari në datën e pasqyrës së bilancit. 
Ndryshimet qe kërkojnë shpalosje por që nuk ndikojnë në pasqyrën financiare
7.   Pas datës së pasqyrës së bilancit mund të kenë ndodhur ngjarje që nuk ndikojnë në pasuritë dhe detyrimet e datës së pasqyrës së bilancit, megjithatë ato janë mjaft të rëndësishme sa që shpalosja e tyre me siguri do të ndikojë në vendimet e përdoruesve të pasqyrave financiare (ngjarjet janë materiale).
8.   Ngjarjet vijuese është më mirë që të shpalosen në shënimet shtesë të pasqyrave sesa në tabela, nëse ato rezultojnë nga kushtet të cilat nuk kanë ekzistuar deri në datën e pasqyrës së bilancit, nëse janë shfaqur pas asaj date dhe nëse nuk ka nevojë të korigjohen në pasqyrat e tashme financiare.  Ja disa shembuj:

· Shitja e një bone 

· Emetimi i një aksioni kapital.

· Proces gjyqësor i bazuar në një ngjarje pas datës së pasqyrës së bilancit
· Humbje të inventarit për shkak të ndonjë aksidenti që ka ndodhur pas datës së pasqyrës së bilancit, p. sh. Zjarr apo vërshimë.
Shembuj të tjerë të zërave që kërkojnë shpalosje pa korigjime të pasqyrës së bilancit
· Efekti në zëra monetarë në valutë të huaj ose në pasqyrat financiare të një veprimi të huaj të një ndërrimi material të kursit të këmbimit që ndodh pas datës së pasqyrës së bilancit.

· Shkatërrimi i ndonjë impianti të madh prodhues nga zjarri apo ndonjë fatjeqësi natyrore pas datës së pasqyrës së bilancit. 
· Rënia e vlerës së tregut të një investimi të tregtueshëm pas datës së pasqyrës së bilancit 
· Përvetësimi i një ndërmarrjeje tjetër. Përveç nëse është jopraktike, shpaloset informacioni i njëjtë mbi një kombinim të biznesit pas datës së pasqyrës së bilancit, dhe për një kombinim të biznesit që ka ndodhur gjatë periudhës së raportimit. 


